
PROGRAM 
 

FYLKESTING FOR UNGDOM 24. – 26. OKTOBER 2008 
 

Fredag 24. oktober 
Kl. 18.00 Velkomen til Sognefjord Hotell, Hermansverk 
  Verkstader: 

a) Generell møte, tale- og debatteknikk 
b) Politisk måldokument 

Kl. 21.00  Middag/sosialt 
 
Laurdag 25. oktober 
Kl. 09.00 Registrering på fylkeshuset 
  Flaggheis og song 

Opning av tinget v/ leiar av ungdomspolitisk utval, Ole Henrik Vigdal 
  Helsing frå fylkesordførar Nils R. Sandal 
  Val av møteleiar 
  Namneopprop 
  Godkjenning av:  

- Innkalling 
   - Sakliste 
   - Reglar for røysting 
   - Forretningsorden 
  Val av: - Uttalenemnd 
   - Referent 
   - Valnemnd 
   - To til å skrive under møteboka 
   - Teljekorps 
Kl 11.00 Årsmelding frå ungdomspolitisk utval 
Kl. 11.30 Innleiing /Gruppediskusjon:  

- Stemmerett for 16 åringar 
- 13-årig grunnskule 
- Gradert førarkort 

Kl  13.00 Spørjetimen, politikarane får høve å spørje ungdomen    
Kl. 14.00 Lunsj  
Kl  15.00 Cathrine Ekehaug fortel frå opphaldet i Ninxia, Kina 

Oppsummering frå diskusjonane v/ UPU   
Kl  16.00 Ordet er fritt inkludert  Politisk måldok ument  
Kl. 20.00 Middag. Pent antrekk, men ikkje slipstvang 
 
Søndag 26. oktober 
Kl. 08.00 Frukost, rydding av rom og utsjekking.  
Kl. 10.00 Tinget opnar 

Leiar i uttalenemnda presenterer innkomne framlegg/fråsegner. Debatt og 
votering 

  Ny arbeidsplan 
  Dato for nytt Fylkesting  
  Val av medlemmer til UPU 
Kl 13.00 Lunsj. Vel heim 

MØTEBOK 
 
SAK 01/08 – Opning og konstituering 
 
i) Opning 
 
Leiar i Ungdomspolitisk utval (UPU) Ole Henrik Vigdal ønskte alle velkommen til Fylkesting 
for Ungdom 2008. Han tykte det var kjekt å sjå så mange, og spesielt nemnde han at det var 
kjekt at representantane frå Møre og Romsdal og Hordaland hadde teke turen, og at 
fylkestingspolitikarane hadde funne tid til å vitje tingsetet.  

Planlegginga av FFU har teke mykje av tida til UPU i år, og UPU har sett fram til 
dette i lengre tid. Vigdal oppmoda alle delegatane om å ta turen på talarstolen i løpet av helga, 
og la til at det som vert sagt i år er ekstra viktig på grunn av at til neste år skal 
Fylkeskommunen utarbeide fylkesplanen. Der vil UPU vere delaktig, og sjølvklart vil dei ta 
med seg saker frå dette tingsetet inn i arbeidet. 
 
Vigdal introduserte så Fylkesordførar Nils R. Sandal som ønskte å helse tinget. 
 
Fylkesordførar Nils R. Sandal fekk ordet. Han opna med å seie at det alltid er like triveleg å 
komme på FFU og sjå kor engasjerte ungdomen er. Han ville ta med seg saker frå tinget, og 
frå politisk måldokument, inn i embetet sitt som fylkesordførar. Han påpeika at dette var det 
niande Fylkesting for ungdom han deltok på. 
 Fylkesordføraren nemnde fleire tema som var viktige. Innleiingsvis var det 
fråflyttingsproblematikken som var i fokus. Her nemnde han at det var særleg viktig å få 
ungdommen sine meiningar med, dersom ein skulle klare å skape ein debatt, der det mest 
vesentlege vert sett på dagsorden.  

Samferdsle er eit tema der det skjer mykje for tida, her er det mykje bra som skjer, og 
det er begynner å komme seg. Vidare var fylkesordføraren oppteken av dei vidaregåande 
skulen. Her har det også vore mykje aktivitet i det siste, og mange skular har vorte pussa opp. 
Likevel må ein hugse at det er innhaldet i skulen som er det viktige, og det er det som må 
jobbast med. Det er også viktig å nemne at vi har lagt bak oss eit godt kulturår. Spesielt 
ønskte fylkesordføraren å nemne Malakoff Rock-fistival, som var mektig imponerande, 
særleg sidan dette var med utspring i ei ungdomsbedrift.  
 Det som er moro med FFU er at eg ser at folk først vert aktive her, og så går vidare til 
andre posisjonar både på regionalt og nasjonalt nivå. ”Ole Gunnar Krakhellen er ein kjernekar 
som gjer ein kjempejobb” (Nils R. Sandal, FFU 2008).  Også Erling Sande vart trekt fram. 

Fylkesordføraren ønskte også å takke for det gode samarbeidet med UPU, som han 
tykte var flinke til å orientere fylkestinget om sitt arbeid. Han ønskte også å understreke at han 
såg fram til denne dagen, og til å følgje debattane. Fylkesordføraren tykte også at det var 
moro med besøk både frå nord og sør. Dei fire vestlandsfylka har mykje til felles, og med 
dette eit godt utgangspunkt for samarbeid, t.d. gjennom Vestlandsrådet. 
 Avslutningsvis ønskte han lykke til med eit hyggjeleg tingsete, og lova å ta med seg 
innspela frå tingsetet, særleg i samband med arbeidet med fylkesplanen. 
 
Leiar i Ungdomspolitisk utval Ole Henrik introduserte leiar i Ungdomspanelet i Møre og 
Romsdal, Fredric Bjørdal.  
 
Leiaren takka for at han fekk komme, og påpeika at dei to fylka har mange liknande 
utfordringar. Han nemnde spesielt at det var interessant å sjå korleis ein organiserte seg i Sogn 

og Fjordane, og vidare gjorde han greie for organiseringa til sitt eige Fylkesting for ungdom. I 
Møre og Romsdal er det kulturkortet som har vore den store fanesaka, dette kan brukast på 
alle kinoar i fylket, og på for eksempel Moldejazz. I motsetnad til Sogn og Fjordane har Møre 
og Romsdal midlar å utdele, heile 250 000 kroner, som vert fordelte på ulike organisasjonar, 
t.d. 4h eller speidaren. 
 Ein ting som leiaren tykte var spesielt interessant er at to av sakene som skal 
diskuterast på dette tingsetet, også skal diskuterast på tingsetet i Møre og Romsdal i 
november, nemleg stemmerett for sekstenåringar og gradert førarkort. Her vert det spanande å 
sjå om ein kjem til dei same konklusjonane, og om ein i så fall kan komme til å samarbeide. 
 Tradisjonen tru skal også prisen for årets ungdomskommune delast ut på årets tingsete. 
Dette er den kommunen i Møre og Romsdal som har gjort mest for ungdom i året som gjekk. 
Førre tingsete vart det vedteke ein forpliktande samarbeidsavtale mellom ungdomsråda og 
ungdomspanelet. Dette for å sikre mest mogeleg effektiv drift. 
 Samanlikna med Sogn og Fjordane er ein ikkje like flinke på samferdsle. 
Ungdomskortet er mykje dyrare, og ein har ikkje til dømes trygt heim for ein femtilapp eller 
LTU. Generell samferdsle, til dømes buss- og ferjetilbod, vil og verte eit viktig 
satsingsområde for ungdomspanelet. 
 Avslutningsvis ønskte han FFU lukke til med tinget, og oppfordra alle til å ta kontakt. 
 
ii)  Konstituering 
 
Val av møteleiar 
 
Framlegg frå Ungdomspolitisk utval: Delegat nummer 35 Ole Henrik Vigdal og delegat 
nummer 37 Karoline Høyvik for laurdag. Delegat nummer 35 Ole Henrik Vigdal og delegat 
nummer 36 Fredrik Helland for søndag. 
Andre framlegg: Ingen. 
Røysting: Samrøystes. 
 
Vedtak: Delegat nummer 35 Ole Henrik Vigdal og delegat nummer 37 Karoline Høyvik er 
møteleiarar laurdag. Delegat nummer 35 Ole Henrik Vigdal og delegat nummer 36 Fredrik 
Helland er møteleiarar søndag. 
 
Namneopprop 
 
Desse møtte med tale-, framlegg- og stemmerett. 
 
Kommune/Organisasjon Namn 
Balestrand Hanna Menes 
Balestrand Emilie Nyborg-Christensen 
Bremanger Lina Vågene 

Eid Susanne Smørdal  
Eid Arne Hjelle Strand 
Fjaler Bjørnar S. Haveland 
Fjaler Florence Hamper 
Flora Amalie Hopkinson 
Flora Edvard Helland 
Gaular Steffen Sæle 
Gloppen Celina Nathalie Nordbø 
Gloppen Iselin Kvernevik 

Jølster Helene Fransis 
Jølster Kristine Kjøsnes 
Naustdal Daniel Kringlen 
Naustdal Benedikte Kalland 
Sogndal Albert Andersen Øydvin 
Sogndal Sondre Årethun 
Høyanger Vilde Borlaug Kjølås 
Høyanger Mette Bruaas 
Årdal Mari Henanger 
Årdal Mia Gullaksen 
Sogn og Fjordane 4H Veronica Elde 
AUF Torbjørn Vereide 
KrfU Tore Storehaug 
Sosialistisk Ungdom Sigrid Sandal 
Sosialistisk Ungdom Hege Mari L. Støfring 
Senterungdommen Alexander Øen Heen 
Senterungdommen Erlend Herstad 
FpU Erlend Bøe 
UPU Ole Henrik Vigdal 
UPU Fredrik Johan Helland 
UPU Karoline Høyvik 
UPU Marte Leirvåg 
UPU Maria Brosvik 
Observatørar   
UPU Martine S. Holsæter 
Fjaler Julie Nitsche Olsen 
Hordaland UFT Lars Arne Nilssen 
Hordaland UFT Karl-Erik Strøm Skogseid 
Møre og Romsdal UFT Fredric Bjørdal 
Møre og Romsdal UFT Kjetil Steen Rostad 
Fylkesordførar Nils R Sandal 
Fylkestinget Høgre Ole Gunnar Krakhellen 
Fylkestinget AP Arne Hovland 
Stortinget Sp Erling Sande 
Fylkestinget Krf Trude Brosvik 
Fylkeskommunen Kristin Arnestad 
Fylkeskommunen Eva Hamre 
Fylkeskommunen Svein Arne Skuggen Hoff 
    
Balestrand Jakob Nyborg-Christensen 
Sekretær Aud Jonstad Baardsen 
Sekretær Miriam Søgnen Haugsbø  
Sekretær Cathrine Ekehaug 
 
35 røysteføre delegatar av 39 påmelde. 
 
Påmelde delegatar som ikkje møtte: 
Maria Bratseth (Bremanger ungdomsråd) 
Catharina Paepenmøller (Flora ungdomsråd) Edvard Helland møtte for henne 
Stein Åge Eide (Gaular ungdomsråd) 
Mathias Stang (AUF) 

Even Sønsterudbråten (FpU) 
 
 
Godkjenning av innkalling og sakliste 
 
Merknadar til innkallinga: Ingen 
Framlegg frå Ungdomspolitisk utval: Innkallinga vert godkjend. 
Andre framlegg: Ingen 
Røysting: Samrøystes 
 
Vedtak: Innkallinga vert godkjend. 
 
Merknadar til saklista: Ingen. 
Framlegg frå Ungdomspolitisk utval: Innkallinga vert godkjend. 
Andre framlegg: Ingen 
Røysting: Samrøystes. 
 
Vedtak: Saklista vert godkjend utan merknadar. 
 
Godkjenning av reglar for røysting 
 
Framlegg frå ungdomspolitisk utval: Reglar for røysting vert godkjende. 
Andre framlegg: Ingen 
Røysting: Samrøystes. 
 
Vedtak: Reglar for røysting vert godkjende. Sjå vedlegg 1. 
 
Godkjenning av forretningsorden 
 
Framlegg frå Ungdomspolitisk utval: Forretningsorden vert godkjend. 
Andre framlegg: Ingen. 
Røysting: Samrøystes. 
 
Vedtak: Forretningsorden vert godkjend. Sjå vedlegg 2. 
 
Val av uttalenemnd 
 
Framlegg frå Ungdomspolitisk utval: Delegat nummer 37 Karoline Høyvik, delegat nummer 
39 Maria Brosvik, delegat nummer 28 Tore Storhaug, delegat nummer 25 Veronica Elde og 
delagat nummer 26 Torbjørn Vereide. 
Andre framlegg: Ingen 
Røysting: Samrøystes. 
 
Vedtak: Uttalenemnda vert samansett av fylgjande delegatar frå Fylkesting for ungdom: 
delegat nummer 37 Karoline Høyvik, delegat nummer 39 Maria Brosvik, delegat nummer 28 
Tore Storhaug, delegat nummer 25 Veronika Elde og delegat nummer 26 Torbjørn Vereide. 
 
Val av valnemnd 

Framlegg frå Ungdomspolitisk utval: Delegat nummer 32 Erlend Herstad og delegat nummer 
35 Ole Henrik Vigdal og observatør nummer 102 Julie Nitsche Olsen. Med delegat nummer 
35 Ole Henrik Vigdal som leiar.  
Andre framlegg: Ingen. 
Røysting: Samrøystes. 
 
Vedtak: Valnemnda vert samansett av følgjande medlemmar frå Fylkesting for ungdom: 
delegat nummer 32 Erlend Herstad, delegat nummer 35 Ole Henrik Vigdal og observatør 
nummer 102 Julie Nitsche Olsen. Med Ole Henrik Vigdal som leiar. 
 
Dirigentbordet innstilte på ei kort pause, 5 min. 
 
Val av referent 
 
Framlegg frå Ungdomspolitisk utval: Miriam Søgnen Haugsbø og Aud Jonstad Baardsen 
Andre framlegg: Ingen. 
Røysting: Samrøystes. 
 
Vedtak: Miriam Søgnen Haugsbø og Aud Jonstad Baardsen er referentar. 
 
To til å skrive under møteboka 
 
Framlegg frå Ungdomspolitisk utval: Delegat nummer 11 Steffen Sæle og delegat nummer 
25 Veronika Elde. 
Andre framlegg: Ingen. 
Røysting: Samrøystes. 
 
Vedtak: Delegat nummer 11 Steffen Sæle og delegat nummer 25 Veronika Elde signerer 
møteboka. 
 
Teljekorps 
 
Framlegg frå Ungdomspolitisk utval: Observatør nummer 107 Nils R. Sandal, observatør 
nummer 108 Ole Gunnar Krakhellen og observatør 110 Erling Sande. 
Andre framlegg: Ingen. 
Røysting: Samrøystes. 
 
Vedtak: Teljekorpset vert samansett av følgjande observatørar Nils R. Sandal, Erling Sande 
og Ole Gunnar Krakhellen. 
 
Godkjenning av talerett for observatørar 
 
Framlegg frå Ungdomspolitisk utval: Alle observatørar får tale- og forslagsrett på laurdag. 
Andre framlegg: Ingen.  
Røysting: Samrøystes. 
 
Vedtak: Alle observatørar får tale og forslagsrett laurdag. 
 
Observatør nr. 114 Trude Brosvik (Fylkestinget, Krf) kom til i møtet, Fylkesting for ungdom 
ønskte henne velkommen. 

ORIENTERING 01/08 – Årsmelding frå UPU 
 
Nestleiar for Ungdomspolitisk utval, Fredrik Helland, la fram årsmeldinga på vegne av 
utvalet.  
 
Ungdomspolitisk utval har i perioden gjennomført 5 møter mellom tingseta. Møta har fungert 
som arbeidsmøter, mellom møta har ein hatt tett kontakt per e-post og telefon. Ein har i 
perioden i hovudsak jobba ut i frå arbeidsplanen som vart vedteke på tingsete i 2007.  
 
For ei meir utfyllande oversikt over utvalet sitt arbeid i perioden 2007- 2008, sjå vedlegg 3: 
Årsmelding for Ungdomspolitisk Utval. 
 
Møteleiarane gav tingsete høve til å kommentere meldinga. 
Ingen kommentarar 
 
Framlegg: Fylkesting for ungdom tar årsmeldinga til vitande 
Andre framlegg: Ingen 
Røysting: Samrøystes 
 
Vedtak: Fylkesting for Ungdom tek årsmelding for UPU til vitande. 
 
Dirigentbordet la fram forslag til endring av dagsorden.  
Ei endring av dagsorden vil krevje 2/3 fleirtal. 
 
Framlegg frå dirigentbordet: Framskynde gruppearbeidet til 11.15 
Andre framlegg: Ingen 
Røysting: Samrøystes 
 
Vedtak: Gruppearbeidet framskynda til 11.15. 
 
Arne Hovland kom til i møtet i plassen til Karianne Torvanger, som var sjuk. Fylkesting for 
ungdom ønskte han velkommen. 
 
SAK 02/08 – Gruppediskusjon 
 
Delegatar og observatørar vart delte inn i grupper for å arbeide med tre tema; stemmerett for 
16-åringar, 13-årig grunnskule og gradert førarkort. (Sjå SAK 02/08 – Gruppediskusjon 
forts.). 
 
SAK 03/08 – Spørjetimen 
Møteleiarane orienterte om at ein no skulle ta til på spørjetimen.  
 
Spørsmål 1.  Spørsmålstillar Arne Hovland, Fylkestingspolitikar Ap. 
 
Arbeidarpartiet har siste året jobba aktivt ovanfor administrasjonen med noko som har vore 
tatt opp på tidlegare Fylkesting for ungdom, nemleg fråversføring. Vi har tatt kontakt med alle 
rektorar på dei vidaregåande skulane i samband med fråversføring, og har då fått beskjed om 
at ein har ein felles praksis på dette. Likevel har vi i møte med ungdom rundt om i fylket fått 

inntrykk av at det ikkje er heilt og fullt slik som det vert lagt fram frå redaksjonane. Er det 
nokon som har erfaringar med fråversføringa? Fungerer dette godt nok, eller er det ulikskapar 
ute og går, ved at nokon får fråver og andre ikkje? 
 
Det var mange delegatar som hadde meiningar og erfaringar i høve dette. Oppsummert kan 
ein sei at det kom fram at det var store ulikskapar mellom ulike lærarar og skular. Mange 
meinte det var mangelfulle kunnskapar blant lærarane og at ein ofte vart møtt med motvilje, 
og etterlyste eit klart regelverk.  
 
Hovland takka for innspela, han hadde fått stadfesta misstankane sine, og ville ta dette med 
seg vidare. 
 
Spørsmål 2. Spørsmålstillar Nils R. Sandal, Fylkesordførar, Sp 
 
Fylkesordføraren tok opp folketalsutviklinga. Fylkeskommunen har prøvd ut ulike tiltak for å 
finne ut kva ein skal satse på for å betre tilflyttarstraumen. Det er mange som bidrar, men han 
var særleg interessert i å høyre frå ungdomen. Er det noko vi er dårlege på her i Sogn og 
Fjordane, er det noko vi kan bli betre på for å få dykk til å flytte tilbake? Har de nokon idear 
og synspunkt på kva ein bør bli flinkare til for å sikre folketalsutviklinga? 
 
Her var det mange som meinte mykje. Mellom anna vart det nemnd at kollektivtilbodet kunne 
vore betre, ein kunne legge betre til rette for grunderverksemd, etterutdanning. engasjement 
for ungdom og marknadsføring. 
 
Fylkesordføraren takka for flotte innspel. Det å vere eit desentralisert fylke er både ei styrke 
og ei utfordring. Han oppfordra ungdomen til å prate fint om fylket vårt ute. 
 
Spørsmål 3. Spørsmålstillar Ole Gunnar Krakhellen, fylkestingsrepresentant, H 
Som tidlegare UPU-representant tykte Krakhellen at det var særs moro å få komme på 
Fylkesting for ungdom. Han ønskte å stille eit konkret spørsmål som gjekk på ruteopplysning. 
På politikardagen på Årdal vgs hadde han oppfatta at ungdom fann det problematisk å finne 
fram til rutetidene for kollektivtransport. Han lurte på korleis dette var elles i fylket? 
 
Delegatane kunne bekrefte at det ikkje alltid var like enkelt å finne fram til rutetider for 
kollektivtransport, og dersom ein fann fram til ruteinformasjon var denne ofte uoppdatert.  
 
Andre delegatar meinte at ein hadde eit godt ruteinformasjonstilbod for kollektivtransport. 
Det vart nemnt ulike internettadresser og telefonnummer som kunne nyttast. Internett: dei 
rutene ein finn på nettet må vere riktige. 
 
Krakhellen takka for innspela og meinte at dette skulle vere relativt enkelt å gjere noko med. 
 
Spørsmål 4. Spørsmålsstillar Erling Sande, stortingsrepresentant, Sp 
Erling Sande ønskte å snu på problemstillinga til Fylkesordføraren, og lurte på kva det var 
som var bra med Sogn og Fjordane. Kva er det som får dykk til å komme tilbake? Han meinte 
at ein etter kvart hadde fått eit godt mobilnett og ei god breibandsdekning, men at det framleis 
er mange utfordringar også på denne fronten. Sande avslutta med å invitere UPU til 
Stortinget. 

Ein delegat meinte at Sogn og Fjordane var eit trygt fylke. Ein kan gå frå huset sitt utan å låse 
døra, dette er ein fordel. Andre ting, som trakk ned, var rasutsette vegar. Ein annan delegat 
meinte at det i det siste hadde vorte mindre trygt i fylket, og at ein trengte ei betre 
politidekning. Andre trakk fram den flotte naturen vi har her i fylket, og ulike kultur og 
fritidstilbod. 
 
Spørsmål 5. Spørsmålstillar Trude Brosvik, fylkestingsrepresentant, Krf 
Brosvik peika på at Sogn og Fjordane var det siste til å tilby datamaskiner til elevane i den 
vidaregåande skulen. Ho ønskte å spørje Fylesting for ungdom om kva det var dei meinte om 
dette. Ho ønskte å sjå vekk i frå økonomi i denne samanhengen.  
 
Mange delegatar hadde erfaringar med dette frå vidaregåande skular i fylket. Det kom fram at 
det var viktig å gje elevane tilbod om ein pc som var god nok til at den kunne brukast også 
utanom skulen. Dette var for å unngå at det vart kjøpt ”dobbelt opp”. 
 
Delegatane hadde også mange ulike finansieringsalternativ. Ein kunne til dømes gjennomføre 
det ved at kvar elev fekk eit visst basisbeløp, der ein sjølv kunne legg til ein sum, og kjøpe seg 
ei datamaskin som var ”god nok”. Ei anna ordning som vart nemnd var ei 
nedbetalingsordning der ein betalar litt kvart år, og til slutt sit som eigar av PC-en, på slutten 
av utdanningslaupet. Ei ordning som vart framheva som lite god, var ei leigeordning, der ein 
betalar litt kvart år for datamaskina, men ikkje får kjøpe den til slutt. 
 
Det vart framheva at ein pc hadde mange ulike funksjonar, mellom anna slepp ein ordbok og 
kalkulator, dette sparar ein mykje pengar på. Det vart framheva at skulane burde kjøpe 
programvare, fordi dette ofte er ein stor utgiftspost. 
 
Eit anna moment som kom fram var at det viktigaste når det kjem til databruk i skulen er om 
lærarane har kompetanse og kunnskap til å nytte desse verktøya. 
 
Lunsj  
 
Tinget vart sett, det var 35 røysteføre delegatar tilstades. 
 
ORIENTERING 02/08 – Cathrine Ekehaug om opphaldet i Ningxia, Kina 
 
Tidlegare leiar for Ungdomspolitisk utval haldt ei orientering om sitt år i Ningxia, Kina. Då 
ho sitt siste år i UPU fekk høve til å vere med ein delegasjon frå fylkeskommunen til Ningxia, 
tykte ho dette var så spanande at ho søkte som deltakar til prosjektet Sinonor. Sinonor er eit 
utvekslingsprosjekt mellom RCNUWC i Flekke og Ningxia University, og er fullfinansiert av 
det statlege forvaltningsorganet Fredskorpset (FK), som ligg direkte under 
Utanriksdepartementet. FK har eit stort tal prosjekt i heile verda, og jobbar for å fremje fred 
og forståing gjennom å utveksle erfaringar, kompetanse og kunnskap mellom ulike kulturar.  
 
Gjennom Sinonor reiser det årleg 5 nordmenn til Kina, og 2 kinesarar til Noreg. 
Nordmennene i Kina underviser i munnleg engelsk primært på ulike institusjonar for 
funksjonshemma, men og på universitetet i Ningxia. Dei to kinesarane i Noreg underviser i 
kinesisk og tilrettelegg for funksjonshemma studentar på colleget.  
 
Ekehaug orienterte kort om dei ulike institusjonane ho underviste på, og forklarte situasjonane 
dei var i på dei ulike skulane. Mellom anna vert hørselshemma born trente opp til å kunne lese 

på lepper og uttale lydar skikkelig, slik at dei har moglegheiten til å velje sitt eige 
utdanningsløp. Blinde og døve born frå forholdsvis rike familiar fekk moglegheit til å gå på 
yrkesretta skular slik at dei kan klare seg sjølv i framtida.  
 
Prosjektet er klassifisert som svært vellukka frå FK si side, og dei brukar det stadig som 
glanseksempelet på eit godt og bærekraftig samarbeid.  
 
Ekehaug fortalte vidare om korleis Sogn og Fjordane og Ningxia heng saman. Ein tidlegare 
UWC-elev ved namn Mark Wang vart invitert til Noreg av dronning Sonja for å gå på skule i 
Flekke. Wang, som er frå Ningxia, vart hardt skadd i ei flyulukke då han var liten, og fekk i 
Noreg gode moglegheiter til rehabilitering. Han tykte dette var så flott at han fekk ein draum 
om å starte ein UWC i Ningxia og. Dermed starta prosjektet Sinonor i hans ånd, om at born 
og unge med funksjonshemmingar skulle styrkast i det kinesiske samfunnet.  
 
Prosjektkoordinatorane for Sinonor inviterte med seg den gang direktør for kultur Lidvin 
Osland til Kina for å sjå om det var mogleg med eit samarbeid der på fylkeskommunalt nivå. 
Det var det, og i 2005 skreiv Ningxia og Sogn og Fjordane under på ei samarbeidsavtale. 
Kineserane er veldig stolte av dette, og snakkar alltid varmt om Sogn og Fjordane. No ynskjer 
dei å byggje eit confucious-centre i Flekke, altså eit ressurssenter for kinesisk kunst, språk og 
kultur. Dette er veldig spanande, ettersom dei har sett seg ut akkurat Sogn og Fjordane som 
aktuelt.  
 
I 2007 la Regjeringa fram ei kinasatsing som skal gå på å knyte nettverk og skaffe 
kompetanse på Kina, eit land som i internasjonal samanheng er ei supermakt. Heile verda, og 
Noreg, strevar med å knyte band i Kina, og så sit Sogn og Fjordane med ei enorm kompetanse 
og tette nettverk i ein av dei raskast vaksande provinsane i Kina. Ekehaug understreka at dette 
er noko vi skal vere stolte av, og noko vi bør satse vidare på! Vi må vise folk at det går an å 
slå ut håret og reise ut i verda sjølv om ein er fødd mellom fjord og fjell. 
 
Framlegg: Orienteringa vert teke til vitande 
Andre framlegg: Ingen 
Røysting: Samrøystes 
 
Vedtak: Orienteringa vert teke til vitande 
 
SAK 02/08 forts – Oppsummering av gruppearbeid 
Nestleiar i UPU Fredrik Helland oppsummerte gruppearbeidet. Han oppfordra delegatane om 
å fremje forslag til endringar til måldokumentet eller resolusjonar, som gjekk på desse sakene. 
Vidare ønskte han å sei at det var kjekt å sjå at så mange engasjerte seg, og torde å stå for 
meiningane sine, sølv om dette ikkje samsvarte med fleirtalet i gruppa. 
 
Stemmerett for sekstenåringar 
Oppsummert var ungdommen i hovudsak negativt innstilte til ei senking av stemmeretten før 
ein har eit betre opplegg for politikkopplæring i skulen. Han nemnte også at det ville vere 
unaturleg at stemmerettsalderen ikkje samsvarte med myndigheitsalderen. Han meinte likevel 
at Sogn og Fjordane fylkeskommune burde prøve å få til å bli med i ei eventuell 
prøveordning. Hovudinntrykket ein hadde av sekstenåringar, var at dei ikkje var modne nok 
til å stemme.  
 
13-årig grunnskule 

Det som hadde komme fram i dei ulike gruppene var at ein trykte at dette var ei noko lettvint 
løysing, og at det kunne karakteriserast som å skubbe problema under teppet. Det som var 
viktigare, og som heller burde satsast på meir tilpassa opplæring, som er eit tiltak som kan  
gjere noko med motivasjonen til elevane. Dette er ikkje ei løysing som går nok i djupna.  
 
Gradert førarkort 
FFU ser at det er høge ulukkestal blant ungdom i trafikken. Det er viktig å finne svar på dette 
problemet, og Trygg Trafikk har starta ein diskusjon kring eit gradert førarkort som eit 
alternativ. Summert kan ein seie at gruppene tykte dette var eit drastisk tiltak, og at ein heller 
kunne satse på andre, meir konkrete, tiltak. Mellom anna hyppigare alkotesting, ein nyare 
bilpark, opplæring og haldningsskapande arbeid i skulen og meir politi og kontrollar på 
vegane. 
 
Framlegg: Orienteringa vert teke til vitande 
Andre framlegg: Ingen 
Røysting: Samrøystes 
 
Vedtak: Orienteringa vert teke til vitande 
 
SAK 04/08 – Ordet er fritt 
 
Forslagstillar:  Hege Mari Lassemo Støfring, SU 
Tillegg i punkt  7.3 Ungdomskortet, legge til ein siste setning 
Ny teks: Ungdomskortet bør gjelde så lenge enn student, så det blir billegare å reise heim. 
 
Forslagstillar: Hege Mari Lassemo Støfring, SU 
Nytt punkt: 6.20 Lærlingplassar 
FFU meiner at fylket må satse på å få lærlingsplassar til alle. Ein må kreve meir av statlege 
arbeidsstadar og private bedrifter der staten har eigenskap. Ein må og oppmode andre 
private bedrifter til å ta inn lærlingar etter evne. 
 
Delegaten argumenterte for punktet med at ein har rett på vidaregåande opplæring, og burde 
difor ha rett på lærlingplassar også. Dette var ei oppfordring til fylkeskommunen og bedrifter 
om å ta inn lærlingar. 
 
Forslagstillar:  Veronica Eide, Sogn og Fjordane 4H 
Tilllegg i punkt:  7.2 Heim for ein femtilapp 
Legge til: Men for å få eit fullgodt tilbod bør dette også gjennomførast i feriar (…) 
 
Det var mange som var på talarstolen og viste støtte til dette forslaget. 
 
Forslagsstillar: Julie Nitsche Olsen, Fjaler. 
Endring av punkt: 6.1 Trafikkopplæring 
Endre ”trafikkopplæring som valfag” til ” trafikkopplæring.” 
 
Dette var på bakgrunn av at ein ikkje har valfag i skulen lenger.  
 
Forslagsstillar: Erlend Herstad, senterungdommen. 
Endring av punkt:  6.2 Førstehjelp. 

Følgjande erstattar noverande punkt 6.2: FFU meiner det må fokuserast meir på førstehjelp i 
den vidaregåande skulen enn i dagens undervisning der førstehjelps undervising foregår over 
ein eller to kroppsøvings timar. Førstehjelps undervisning bør bli en større del av pensum og 
innlemmast i andre fag enn kroppsøving. Det viktige er at eleven sitter igjen med nok 
kunnskap til å sette førstehjelp ut i praksis om nødvendig. 
 
Forslagsstillar: Edvard Helland, Flora 
Endring av punkt: 4.5 Kulturkort 
Følgjande erstattar noverande punkt 4.5: FFU meinar at det bør vere innført kulturkort slik at 
ungdom får rabatt eller gratis inngang på kulturarrangement. 
 
Delegaten viste her til Møre og Romsdal, som har innført eit kulturkort, og meinte at det 
måtte vere mogeleg å få til eit samarbeid på dette området. 
 
Forslagsstillar: Erlend Herstad, senterungdommen. 
Endring av punkt:  6.14 – Eigenandel i skulen 
Stryke siste delsetning: (…), og at ekskursjonar og klasseturar skal ikkje betalast av foreldre. 
 
Dette var på bakgrunn av at mange aktivitetar i skuleregi, t.d. skidagar, ville felle vekk 
dersom dette punktet vart ståande. Ein delegat argumenterte mot dette med at mange foreldre 
ikkje har råd til å betale for slikt, og at ein god del elevar på grunn av dette ikkje vil få vere 
med, difor burde ALT vere gratis. 
 
Forslagsstillar: Sigrid Sandal, Sosialistisk Ungdom. 
Endring av punkt: 2.1 Jobbar for funksjonshemma. 
Endre siste setning i punktet til: Dette er ofte ei gruppe med store ressursar og som ofte ikkje 
får jobb, sidan dei treng tilpassingar. 
 
Forslagstillar: Sigrid Sandal, SU 
Tillegg til punkt: 4.6 Møtestadar 
Legge til ein siste setning: Desse møtestadane bør også vere opne i helgane som eit alternativ 
til bruk av rusmiddel.  
 
Ein delegat støtta dette forslaget, og meinte at også biblioteka burde vere opne på kveldstid, 
og ikkje som no, midt på dagen medan folk er på arbeid og på skulen. 
 
Forslagsstillar: Erlend Bøe, Sogn og Fjordane FpU 
Endring av punkt:  4.8 Gratis aviser til utflytta ungdom 
Endre formuleringa: ”(…) gratis papir- eller elektroniske aviser(…)” til ”elektroniske aviser”. 
 
Dette var på bakgrunn av at ungdom ikkje les papiraviser, og at det vil verte for komplisert å 
sende ut papiraviser. Ein annan delegat meinte at dette ville vere mogeleg. 
 
Forslagsstillar: Veronica Elde, 4H  
Endring i punkt: 6.6 Lik praksis på fråvær  
Legge til: FFU krev også at kvar skule skal gjennomføre opparbeiding av fråværsdagar. 
D.v.s. at det ikkje skal førast fråvær på vitnemål, og eleven skal heller ikkje miste 
karaktergrunnlag pga. engasjement i organisasjonsarbeid, politikk, elevråd. Kravet er at 
eleven skal kunne dokumentere eit gjennomført opplegg etter avtale med dei aktuelle 

faglærarane. Dette for å sikre rettferdig og lik oppføring av fråvær på vitnemå¨la, samstundes 
som ein hindrar at engasjerte elevar ikkje  tar del i viktig frivilleg og organisatorisk arbeid. 
 
Dette var på bakgrunn av at når ein er engasjert så vert ein ofte engasjert i meir enn ein ting, 
og då er det lett å få for mykje fråver. Ein delegat støtta forslaget, og la til at også fråver i 
samband med elevrådsarbeid burde kunne strykast. 
 
Forslagstillar: Fredrik Johan Helland, UPU 
Stryke punkt:  4.9 Tv for alle.  
Dette var på bakgrunn av opprettinga av det digitale bakkenettet. 
 
Forslagstillar: Erlend Bør, FpU 
Han oppfordra FFU til å kjempe for å få nye landslinjer til fylket. Det vart ikkje levert noko 
endringsforslag. 
 
Forslagsstillar: Erlend Bøe, FpU. 
Tillegg til punkt : 3.7 Kåra for hybelbuarar. 
Legge til følgjande på slutten av punktet: FFU vil også ha open skule etter skuletid der elever 
ved skulen kan komme og få hjelp med lekser, og hybelbuarane kan få hjelp med klesvasken. 
 
Ein delegat støtta dette forslaget, og la til at dette var særleg viktig på skular med mange 
hybelbuarar. 
 
Namn på forslagstillar: Torbjørn Vereide, AUF 
Endring av punkt: 7.9, Flyplasstruktur 
Følgande erstattar noverandre punkt 7.9: FFU meiner det at det er viktig å bevare transport-
tilbodet i Sogn og Fjordane. Spesielt bevare lokalflyplassane som er viktig for inn- og 
utferdsel av fylket. 
 
Dette var på bakgrunn av at dersom ein mistar flyplassar vil dette få negative konsekvensar 
for fylket, særleg med tanke på turisme. Det vart framheva at fylket måtte samle seg i høve 
samferdsledebatten, og at ein på denne måten kan få meir midlar totalt. 
 
Forslagsstillar: Edvard Helland, Flora 
Endring av punkt : 3.8 Fysisk form blant ungdom. 
Endre siste setning til: FFU meinar at ungdom som ikkje er med i organisert idrett eller 
fritidstilbod burde få tilgang på «open hall» på fritida og andre tilbod på skulen.  
 
Pause (10 min). 
 
Dirigentbordet bad delegatane om å opplyse om kva det var ein ville med innlegget sitt, om 
det var ei uttale, eller om ein ville endre, legge til eller stryke eit punkt i måldokumenet. 
 
 
 
Forslagsstillar: Julie Nitsche Olsen, Fjaler 
 
Endring i punkt: 6.19 United World College (UWC) 

Følgane erstattar dei to siste setningane i noverander punkt 6.19: FFU oppmodar til styrka 
samarbeid mellom RKNUWC og resten av lokalsamfunnet rundt, gjennom ulike kulturelle og 
politiske aktivitetar, då begge grupper sit med store ressursar det vil vere nyttig å dele. 
 
Dette var på bakgrunn av at det noverande punktet var kjedeleg formuleg og at det ikkje 
samsvarte med det som var målsetjinga til UWC. Ein anna delegat støtta forslaget. 
 
Forslagstillar:  Aleksander Øen Heen.  
Framlegg til uttale: Lovfesta rett til fritidsklubbar. Dette var på bakgrunn av at det er 
rusførebyggande. 
 
Forslagsstillar: Albert Andersen Øydvin, Sogndal 
Nytt punkt:  2.4 Asylmottak i fylket 
FFU meiner at fylkeskommunen i samarbeid med kommunane må legge til rette for og satsa 
på å få fleire asylmottak til fylket. Dette fordi det vil føre til auka tilflytting av naudsyndt 
arbeidskraft og birda til eit rikare kulturmangfald. Dessutan har vi eit internasjonalt ansvar 
for å ta i mor flyktningar frå konfliktfylte land. 
 
Delegaten meinte at Sogn og Fjordane har plikt til å ta imot flyktningar. Mange delegatar 
støtta dette forslaget.  
 
Forslagstillar:  Fredrik Helland, UPU 
Delegaten ønskte å forsvare det noverande punkt 7.9 i måldokumentet. Dette var på bakgrunn 
av at ein måtte satse på nye måtar. Krava som no kjem til flyplassar er for store til våre 
småflyplassar. 
 
Forslagstillar: Torbjørn Vereide, AUF 
Nytt punkt: 5.4 Kjeldesortering 
FFU skal sette krav til dei offentlige verksemdene i Sogn og Fjordane om at dei er pålagd og 
starte ein aktiv kjeldesortering vist dei ikkje har dette tiltaket fra før av. 
 
Dette var på bakgrunn av at det kan vere vanskeleg å få enkeltpersonar til å sortere avfall 
dersom ikkje det viser at kommunane også prøver. Ein annan delegat framheva global 
oppvarming i denne samanhengen. 
 
Forslagsstillar: Bjørnar Haveland, Fjaler 
Endring i punkt : 6.3 Rådgjevingstenesta 
Stryke kulepunkt 7:  Rådgjevaren må få tildelt ansvaret for rusmiddelundervisning. 
Nytt kulepunkt: Innføre obligatorisk møte med rådgjevar i 10. klasse, før fagval på 
vidaregåande skule og før søking  til høgare utdanning. 
 
Dette var på bakgrunn av at ein allereie har ei for dårlig rådgjevingsteneste, og at rådgjevaren 
ikkje ville ha kapasitet til å ta seg av også dette. Det var også framheva at det var viktig at 
spesialistar tek seg av rusmiddelundervisning.  
 
Forslagstillar:  Marte Heimdal Leirvåg, UPU 
Framlegg til uttale: Stemmeret til sektenåringar. Det må vere meit fokus på politikk i skulen. 
 
Forslagstillar:  Albert Andresen Øydvin, Sogndal 
Tillegg til punkt:  3.9 Frukt i alle vidaregåande skular i Sogn og Fjordane 

Legge til ein siste setning: Det skal ikkje seljast brus og sjokolade i kantinene på dei 
vidaregåande skulane. 
 
Dette var på bakgrunn av at slike varer bidreg til eit sukkersjokk som gjer at det vert 
vanskeleg å konsentrere seg i timane. 
 
Pause (5 min) 
Opna etter pausen med ein song: Sommarfuggel i vinterland 
 
Forslagsstillar: Maria Brosvik, UPU 
Endring av punkt:  3.2 Sjukehus i Sogn og Fjordane  
Legge til ein siste setning: FFU meiner det er viktig å styrke sentralsjukehuset i fylket. Vi må 
kunne ha spesialhelsetenester også i Sognefjorden. Alternativet er å reise til andre fylker. 
 
Forslagsstillar: Julie Nitsche Olsen, Fjaler 
Tillegg i punkt:  2.4 Gründerverksemd og ungdomsbedritfer. 
Legge til i slutten av siste setning: (…), som t.d. Næringsfond for ungdom. 
 
Dette var på grunn av at dette var eit godt fond. 
 
Forslagsstillarar: Lina Vågene, Bremanger 
Endring av punkt: 4.6 Møtestadar 
Legge til på slutten av punktet: Dette er eit tilbod som bør gjelde både helg og kvardag. FFU 
vil også presisere at bygningane som vert tekne i bruk sjølvsagt må oppfylle dei krava som 
lover og reglar tilseier.  
 
Dette var på grunn av at mange ungdomsklubbar er i dårleg stand, og at dette er viktige 
verkemiddel for å halde ungdom unna rus. Mange var på talarstolen og uttrykte støtte til dette, 
ein delegat var bekymra for om kommunane hadde råd til dette. 
 
Forslagstillar: Vilde Borlaug Kjønås, Høyanger Ungdomsråd 
Nytt punkt: 7.10, Ekspressbåtilbodet 
FFU meinar at ekspressbåttilbodet i Sogn og Fjordane er ein viktig resurs for fylket, og bør 
derfor oppretthaldast heile året, sjølv på små stadar der han er aktiv frå før av. 
 
Forslagsstillar: Tore Storehaug, KrFU. 
Tillegg til punkt:  3.6 Psykiske problem blandt ungdom. 
Legge til ein siste setning: FFU meiner også at det er viktig med lengere tid hos helsesyster 
per elev. Det er og viktig synleggjere det tilbodet som allereie eksistere. 
Krfu: endre 3.6 legge til: FFU meiner også at det er viktig med lenger tid hos helsesøster for 
kvar elev. 
 
Dette var fordi psykososiale problem kostar samfunnet mykje kvart år. 
 
Forslagstillar:  Fredrik Helland, UPU 
Framlegg til uttale: 13årig obligatorisk grunnskule. FFU meiner at dette ikkje er det riktige 
verkemiddelet for problema ein møter i høve ”drop out” tala i den vidaregåande skulen. 
 
Forslagsstillar: Julie Nitsche Olsen, Fjaler 
Tillegg i punkt : 2.2 Sumarjobbar til ungdom. 

Legge til ei siste setning: Det bør jobbast for at det skal vere ein «Ungjobbsentral» i kvar 
kommune, driven av ungdommar sjølve. 
 
Dette var fordi dette er ein god måte å organisere dette på. 
 
Forslagstillar:  Julie Nitsche Olsen, Fjaler 
Endring i punkt:  6.1 Valfag trafikkopplæring 
Stryke ordet valfag i punktet. 
 
Ein annan delegat meinte at det ikkje burde vere fråver på køyreopplæring. 
 
Forslagsstillar: Hege Mari L. Støfring SU 
Nytt punkt: 6.21 Hybeldatabase 
FFU meiner at kommunane skal ha ein database med oversikt over ledige hyblar. Dette fordi 
det gjere det enklare for nye hybelbuarar å finne hybel. Samtidig kan det då bli ført kontroll 
på at hyblane leigast ut med kontrakt, og ikkje er overprisa. Fylkeskommunen kan også ta 
ansvar. 
 
Dette var på bakgrunn av at det er vanskeleg for bybelbuarar å finne fram, og at dette ville 
verte lettare dersom ein kunn hadde hatt ein plass å forholde seg til. Vidare i debatten kom det 
fram at hyblane fyller krava til tryggleik. Det vart også diskutert om det var kommunane eller 
fylkeskommunen som var det beste nivået å gjennomføre dette på.  
 
Dirigentbordet gjorde framlegg om ein song: Din tanke er fri. 
 
Forslagstillar: Maria Brosvik, UPU 
Framlegg til uttale: Gradert førarkort. FFU meiner at dette er ei ekstrem løysing.  
 
Mange delegatar uttrykte støtte til dette, men det var også påpeika kor alvorleg dette temaet 
er, og kor mange det er som misser livet på vegane kvart år. 
 
Tinget vart heva for dagen. 
 
SØNDAG 
 
Møteleiarane ønskte velkomen, og opplyste om at dei hadde fått inn permisjonssøknadar. 
 
Permisjonar 
Føgande delegatar hadde søkt om permisjon frå klokka 10.30: Celina Natalie Nordbø, Iselin 
Kvernevik, Helene Francis og Kristine Kjøsnes 
 
Framlegg frå dirigentbordet:  Delegatane Celina Natalie Nordbø, Iselin Kvernevik, Helene 
Francis og Kristine Kjøsnes får permisjon frå klokka 10.30. 
Andre framlegg: ingen 
Røysting: Samrøystes. 
Vedtak: Delegatane Celina Natalie Nordbø, Iselin Kvernevik, Helene Francis og Kristine 
Kjøsnes får permisjon frå klokka 10.30. 

SAK 05/08 –  Handsaming av Politisk måldokument 
 
Leiar for redaksjonskomiteen Karoline Høyvik la fram arbeidet, og bad dei andre 
medlemmane om å komme fram. Ho informerte om at dei hadde hatt mange gode diskusjonar, 
og at dei endeleg hadde komme fram til eit resultat som alle kunne stille seg bak. Leiaren i 
redaksjonskomiteen ønskte å takke dei andre medlemmane for innsatsen, og håpte at ein ville 
få ein god debatt i Fylkesting for ungdom.  
 
Dirigentbordet gjorde framlegg om ein pause på fem minutt. 
 
Dirigentbordet gjorde greie for kva dokument som skulle handsamast, og korleis dette skulle 
gjerast. I dokumentet til redaksjonskomiteen er det som står i kursiv nytt. Dirigentbordet 
opplyste også om ulike skrivefeil i måldokumentet, og opplyste om at desse feila ville verte 
redigerte av UPU. 
 
Talerett for observatørar 
Framlegg frå dirigentbordet: Observatør nummer 101 Martine Holsethar og observatør 
nummer 102 Julie Nitcshe Olsen får tale- og forslagsrett ut tingsetet. 
Andre framlegg: ingen 
Røysting: Samrøystes. 
Vedtak: Observatør nummer 101 Martine Holsether og observatør nummer 102 Julie Nitsche 
Olsen fekk tale- og forslagsrett ut tingsetet.  
 
Det var komme inn følgande framlegg til endringar til politisk måldokument for 
fylkesting for ungdom 2008. 
 
For å sikre presis avstemming bestemte ein å telle tal på røysteføre i salen. Telle røysteføre. 
Då tinget vart heva i går var det 35 røysteføre delegatar i salen, etter permisjonane var det no 
30 røysteføre delegatar i salen.  
 
Dirigentbordet orienterte om korleis ein skulle handsame politisk måldokument. Ein ville 
under røystinga, leggje til grunn innstillinga frå redaksjonskomiteen. 
 
Så gjekk ein til avstemming av politisk måldokument. 

 
Kapittel 2: Arbeidsliv og tilflytting 
 
Namn på forslagsstillar: Sigrid Sandal, Sosialistisk Ungdom. 
Endring av punkt: 2.1 Jobbar for funksjonshemma. 
FFU meiner at ein må strekke seg lenger for å få jobbtilbod for funksjonshemma. Dette er ofte 
ei gruppe med store ressursar og som ofte ikkje får jobb, sidan dei treng tilpassingar. 
Innstilling:  Forkast. 
Andre framlegg: Vedtakast. 
Røysting: Innstillinga til redaksjonskomiteen vart vedteke mot to røyster. 
Vedtak: Innstillinga til redaksjonskomiteen vart vedteke. 
 
Namn på forslagsstillar: Julie Nitsche Olsen, Fjaler 
Endring av punkt : 2.2 Sumarjobbar til ungdom. 

FFU meinar at næringslivet og det offentlege må lyse ut alle sumarjobbar slik at alle 
ungdomar kan vere med å konkurrere om desse på lik linje. Det bør jobbast for at det skal 
vere ein «Ungjobbsentral» i kvar kommune, driven av ungdommar sjølve. 
Innstilling:  Vedteke med desse endringane, stryke setninga «driven av ungdommar sjølve».  
Andre framlegg: Vedtakast utan endringane til redaksjonskomiteen. 
Røysting: Samrøystes 
Vedtak: Vedteke med desse endringane, stryke setninga «driven av ungdommar sjølve». 
 
Namn på forslagsstillar: Albert Andersen Øydvin, Sogndal 
Nytt punkt:  2.4 Asylmottak i fylket 
FFU meiner at fylkeskommunen i samarbeid med kommunane må legge til rette for og satsa 
på å få fleire asylmottak til fylket. Dette fordi det vil føre til auka tilflytting av naudsyndt 
arbeidskraft og bidra til eit rikare kulturmangfald. Dessutan har vi eit internasjonalt ansvar 
for å ta i mot flyktningar frå konfliktfylte land. 
Innstilling:  Vedteke med desse endringane, stryke «satsa på å», og legge til «på dei stadane 
der det er mogelegheitar for god integrering» som ending på setninga.  
Andre framlegg: Ingen. 
Røysting: Vedteke mot to stemmer.  
Vedtak: Innstillinga til redaksjonskomiteen vert vedteke. 
 
Namn på forslagsstillar: Julie Nitsche Olsen, Fjaler 
Tillegg til punkt:  2.4 Gründerverksemd og ungdomsbedritfer. 
FFU miner at fylkeskommunen må legge til rette for meir gründer/ungdomsbedriftverksemd. 
Dette kan til dømast gjerast gjennom ulike stipendordningar, som t.d. Næringsfond for 
ungdom. 
Innstilling : Forkasta.  
Andre framlegg: Ingen 
Røysting: Vedteke mot ei røyst.  
Vedtak: Innstillinga til redaksjonskomiteen vert vedteke. 
 
 
Kapittel 3: Folkehelse 
 
Namn på forslagsstillar: Maria Brosvik, UPU 
Endring av punkt:  3.2 Sjukehus i Sogn og Fjordane  
FFU meiner det er viktig å styrke sentralsjukehuset sine spesialiserte avdelingar i fylket. Vi 
må kunne ha spesialhelsetenester også i Sogn og Fjordane. Alternativet er å reise til andre 
fylker. 
Innstilling : Vedteke 
Andre framlegg: Ingen 
Røysting: Samrøystes 
Vedtak: Innstillinga til redaksjonskomiteen vert vedteke. 
 
Namn på forslagsstillar: Erlend Herstad, senterungdommen 
Endring av punkt:  3.4 Førebygging av rasisme. 
FFU meiner det er viktig at vi respekterer våre likemenn. Gjennom tiltak som bygger på 
integrering i kvardagen ønsker ein å bevistgjere ungdom ovanfor andre etnisitetar sine 
skikkar og omvendt, ein må bli kvitt fordommar mot andre kulturar og heller bygge opp 
meiningane sine etter personlege erfaringar. 
Innstilling : Framlegget vert forkasta. 

Andre framlegg: Framlegget vert vedteke. 
Røysting: Forkasta mot 12 stemmer  
Vedtak: Forslaget til redaksjonskomiteen vart forkasta.  
 
Namn på forslagsstillar: Tore Storehaug, KrFU. 
Tillegg til punkt:  3.6 Psykiske problem blandt ungdom. 
FFU meiner at det må setjast eit større fokus på psykiske problem blandt ungdom. Alle skal få 
den behandlinga dei har behov for, og krav på, utan å måtte stå i lange køer. Dette skal vere 
eit gratis tilbod. FFU meiner også at det er viktig med lengere tid hos helsesyster per elev. 
Det er og viktig å synleggjere det tilbodet som allereie eksisterer. 
Innstilling:  Vedteke. 
Andre framlegg: Ingen. 
Røysting: Samrøystes 
Vedtak: Innstillinga til redaksjonskomiteen vert vedteke. 
 
Namn på forslagsstillar: Erlend Bøe, FpU. 
Tillegg av punkt: 3.7 Kåra for hybelbuarar. 
FFU meinar at situasjonen for hybelbuarar bør betrast. Tiltak for å betre situasjonen kan til 
dømes vere fadderordningar eller hybelrådgjervarar. Skulen burde også syte for at tryggleiken 
på hyblane er etter forskriftene, og at det vert sett ned kontrakt over leiga. Elevar som bur på 
hybel må kunne arbeide inn fridagar. Dette for å kunne få ei tidlegare heimreise før helga. 
FFU vil også ha open skule etter skuletid der elever ved skulen kan komme og få hjelp med 
lekser, og hybelbuarane kan få hjelp med klesvasken. 
Innstilling : Forkast. 
Andre framlegg: Ingen 
Røysting: Samrøystes.  
Vedtak: Innstillinga til redaksjonskomiteen vart vedteke. 
 
Namn på forslagsstillar: Edvard Helland, Flora 
Endring av punkt:  3.8 Fysisk form blandt ungdom. 
FFU meinar at ungdom som ikkje er med i organisert idrett eller fritidstilbod burde få tilgang 
på «open hall» på fritida og andre tilbod på skulen.  
Innstilling:  Forkast. 
Andre framlegg: Ingen 
Røysting: Samrøystes 
Vedtak: Innstillinga til redaksjonskomiteen vert vedteke. 
 
Namn på forslagsstillar: Albert Andersen Øydvin, Sogndal. 
Tillegg til punkt : 3.9 Frukt i alle vidaregåande skular i Sogn og Fjordane.  
FFU meiner at det skal vere mogeleg å få tak i rimeleg og god frukt, samt lett tilgang på vatn, 
på alle vidaregåande skular i Sogn og Fjordane. Dette for at det skal vere lettare å ha ein sunn 
skulekvardag. Det skal ikkje seljast brus og sjokolade i kantinene på skulane.  
Innstilling:  Vedteke, med desse endringane punktet skal no heite «Sunn skulekantine» 
Andre framlegg: Ingen 
Røysting: Samrøystes 
Vedtak: Innstillinga til redaksjonskomiteen vert vedteke. 
 
Navn på forslagsstillar: Florence Hamper 

Tillegg til punkt:  3.9. Sunn skolekantine 
FFU krev også at det bør arbeidast for ordningar med varm, sunn og rimelig skulemat ved 
vidaregåande skular og ungdomsskular i fylket. 
Innstilling : Vedtakast. 
Andre framlegg: Ingen. 
Røysting: Vedteke mot 1 stemme 
Vedtak: Innstillinga til redaksjonskomiteen vart vedteke.  

 
Kapittel 4: Kultur 
 
Namn på forslagsstillar: Edvard Helland, Flora 
Endring av punkt: 4.5 Kulturkort 
FFU meinar at det bør vere innført kulturkort slik at ungdom får rabatt eller gratis inngang 
på kulturarrangement. 
Innstilling:  Forkast. 
Røysting: Vedteke mot 7 stemmer. 
Vedtak: Innstillinga til redaksjonskomiteen vart vedteke. 
 
Dei følgande to punkta vert sette opp mot kvarandre: 
 
Namn på forslagsstillar: Sigrid Sandal, SU 
Tillegg til punkt: 4.6 Møtestadar (Revidert) 
FFU meinar at kvar kommune i samarbeid med ungdomsrådet må ta ansvar for å organisere 
uformelle møtestadar for ungdom. Dette kan blant anna vere ein ungdomsklubb eller føregå i 
idrettshallar. Slike stadar gjev ungdom høve til å treffast, og gjere fritidsaktivitetar ilag. Desse 
møtestadane bør også vere opne i helgane som eit alternativ til bruk av rusmiddel.  
 
Namn på forslagsstillarar: Lina Vågene, Bremanger UR & Susann Smørdal, Eid UR 
Endring av punkt: 4.6 Møtestadar (Revidert) 
FFU meinar at kvar kommune i samarbeid med ungdomsrådet må ta ansvar for å organisere 
uformelle møtestadar for ungdom. Dette kan mellom anna vere ein ungdomsklubb eller ein 
idrettshall. Slike stadar gjev ungdom høve til å treffast og gjere fritidsaktivitetar ilag. Dette er 
eit tilbod som bør gjelde både helg og kvardag. FFU vil også presisere at bygningane som 
vert tekne i bruk sjølvsagt må oppfylle dei krava som lover og reglar tilseier.  
 
Andre framlegg: Ingen 
Røysting: Endringa til Sigrid Sandal vart vedteke mot 14 røyster. 
Vedtak: Endringa til Sigrid Sandal skal setjast opp mot måldokumentet. 
 
Det vart så stemt over om endringa til Sigrid Sandal skulle inn i måldokumentet: 
 
Framlegg: Endringa til Sigrid Sandal vert tatt inn i politisk måldokument 
Røysting: Samrøystes. 
Vedtak: Endringa til Sigrid Sandal vert tatt inn i politisk måldokument. 
 
Namn på forslagsstillar: Sigrid Sandal, SU 
Tillegg til punkt:  4.7 – Bibliotek (Revidert) 
FFU krev at kommunane satsar på biblioteka. Dette fordi biblioteka er eit viktig kulturtilbod 
for ungdom i fylket. Biblioteka er òg med på å skape breidde i kulturtilbodet. FFU meinar 

også at ein bør ha utvida opningstider, slik at biblioteka ikkje berre er opne på dagtid når folk 
flest er på skule og jobb. 
Innstilling:  Vedteke. 
Andre framlegg: Ingen 
Røysting: Samrøystes: 
Vedtak: Innstillinga til redaksjonskomiteen vart vedeteke. 
 
Namn på forslagsstillar: Julie Nitsche Olsen, Fjaler UK 
Endring av punkt: 4.8 Gratis aviser til utflytta ungdom 
FFU meinar at utflytta ungdom må få gratis papir- eller elektroniske lokalaviser for å halde 
seg oppdaterte på kva som skjer i heimfylket. Dette kan vere eit stimuli som vil bidra til 
tilbakeflytting etter enda utdanning. 
Innstilling:  Vedteke. 
Andre framlegg: Ingen 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Namn på forslagsstillar: Erlend Bøe, Sogn og Fjordane FpU 
Endring av punkt:  4.8 Gratis aviser til utflytta ungdom (Revidert) 
FFU meinar at utflytta ungdom må få gratis elektroniske aviser i PDF- format for å halde seg 
oppdaterte på kva som skjer i heimfylket. Dette kan vere med på å få utflytta ungdom med i 
den lokale debatten, samstundes som det kan bidra til tilbakeflytting etter enda utdanning. 
Innstilling:  Vedteke, med endringa «elektroniske lokalaviser». 
Andre framlegg: Ingen 
Røysting: Forkasta mot 11 stemmer. 
Vedtak: Innstillinga til redaksjonskomiteen vart forkasta. 
 
Namn på forslagsstillar: Fredrik Helland, UPU 
Stryking av punkt: 4.9 – TV for alle 
Innstilling : Vedteke 
Andre framlegg: Framlegget vert forkasta. 
Røysting: Vedteke mot to stemmer 
Vedtak: Instillinga til redaksjonskomiteen vart vedteke. 
 
Dirigentbordet gjorde framlegg om at stortingsrepresentant Erling Sande kunne få løyve til å 
informere om innføringa og utbredinga av det digitale bakkenettet. 
Andre framlegg: Ingen 
Røysting: Samrøystes. 
Vedtak: Erling Sande får løyve til å informere om innføringa og utbredinga av det digitale 
bakkenettet. 
 
Sande kunne informere om at Stortinget no har vedteke at det digitale bakkenette skal erstatte 
det gamle analoge. Eit viktig prinsipp i dette arbeidet har vore at alle skal få eit like godt 
tilbod som i dag, dette gjeld for nrk sine tv og radiokanalar. Det er berre 95 % av befolkninga 
som vil få fullstendig dekning. 
 
 
Kapittel 5: Miljø og næring 
 
Namn på forslagstillar: Torbjørn Vereide, AUF 

Nytt punkt: 5.4, Kjeldesortering 
FFU skal sette krav til dei offentlige verksemdene i Sogn og Fjordane om at dei er pålagd og 
starte ein aktiv kjeldesortering vist dei ikkje har dette tiltaket fra før av. 
Innstilling:  Vedteke. 
Andre framlegg: Ingen 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Namn på forslagstillar: Albert Anderesen Øydvin, Sogndal UR 
Endring av punkt:  5.2, Miljøfylket Sogn og Fjordane 
FFU menar at kommunane og fylkeskommunen har eit stort ansvar for å kutte ned på 
klimautslepp gjennom konkrete handlingar. FFU krevjer at det skal vere høve til å sotere boss 
i kategoriane papir, plast, matavfall og restavfall i alle kommunar i fylket. Det må satsast på 
kollektiv transport med billege og hyppige avgangar for å få ned privatbilismen. Kommunane 
bør og setje opp CO2-reknskap og sase på byggjing av energieffektive bustadar. 
Innstilling:  Vedteke. 
Andre framlegg: Forkaste.  
Røysting: Vedteke mot fire stemmer. 
Vedtak: Innstillinga til redaksjonskomiteen vart vedteke. 
 
Kapittel 6. Opplæring 
 
Namn på forslagsstillar: Julie Nitsche Olsen, Fjaler. 
Endring av punkt: 6.1 Valfag: trafikkopplæring. 
FFU meinar at alle ungdomsskular og vidaregåande skular skal tilby sine elevar 
trafikkopplæring. Dette for å fremje betre kunnskapar og gjere elevane betre rusta til ansvaret 
som følgjer med eit førarkort. 
Innstilling:  vedteke, ny overskrift ”Trafikkopplæring” 
Andre framlegg: ingen 
Røysting: Samrøystes. 
Vedtak: Innstillinga til redaksjonskomiteen vart samrøystes vedteke.  
 
Dirigentbordet gjorde framlegg om å gjennomføre oppteljing av røysteføre delegatar, for å 
sikre presis avstemming. Det var røysteføre 30 delgatar i salen. 
 
Namn på forslagsstillar: Erlend Herstad, senterungdommen. 
Endring av punkt:  6.2 Førstehjelp. 
FFU meiner det må fokuserast meir på førstehjelp i den vidaregåande skulen enn i dagens 
undervisning der førstehjelps undervising foregår over ein eller to kroppsøvings timar. 
Førstehjelps undervisning bør bli en større del av pensum og innlemmast i andre fag enn 
kroppsøving. Det viktige er at eleven sitter igjen med nok kunnskap til å sette førstehjelp ut i 
praksis om nødvendig. 
Innstilling : Forkast. 
Andre framlegg: Framlegget vert vedteke. 
Røysting: Forkasta mot ti stemmer 
Vedtak: Innstillinga til redaksjonskomiteen vart forkasta. 
 
Namn på forslagsstillar: Bjørnar Haveland, Fjaler 
Endring: 6.3 Rådgjevartenesta 
Stryke kulepunkt 7. 

Nytt kulepunkt : Innføre obligatorisk møte med rådgjevar i 10. klasse, før fagval på 
vidaregåande skule og før søking  til høgare utdanning. 
Innstilling : Vedteke. 
Andre framlegg: Ingen. 
Røysting: samrøystes 
Vedtak: Innstillinga til redaksjonskomiteen vart vedteke. 
 
Namn på forslagsstillar: Veronica Elde, 4H  
Endring: 6.6 Lik praksis på fråvær.  
FFU krev at det skal bli utarbeida retningslinjer om føring av fråvær, som skal gjelde alle 
skulane i fylket. FFU krev også at kvar skule skal gjennomføre opparbeiding av 
fråværsdagar. D.v.s. at det ikkje skal førast fråvær på vitnemål, og eleven skal heller ikkje 
miste karaktergrunnlag pga. engasjement i organisasjonsarbeid, politikk, elevråd. Kravet er 
at eleven skal kunne dokumentere eit gjennomført opplegg etter avtale med dei aktuelle 
faglærarane. Dette for å sikre rettferdig og lik oppføring av fråvær på vitnemåla, samstundes 
som ein hindrar at engasjerte elevar ikkje  tar del i viktig frivilleg og organisatorisk arbeid. 
Dette er for å sikre rettferdig og lik oppføring av fråvær på vitnemåla. Frivilleg 
organisasjonsarbeid bør honorerast og ikkje straffast. 
Innstilling:  Vedteke. 
Andre framlegg: Ingen. 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Namn på forslagsstillar: Erlend Herstad, Senterungdommen. 
Tillegg: 6.10 Landslinjer i Sogn og Fjordane 
FFU meiner at ein må bevare landlinene som vi har i Sogn og Fjordane. Det vere seg Sogn 
jord- og hagebruksskule og lina for tunge køyrety på Sogndal vgs. I tilegg bør ein kjempe om 
å få nye landslinjer til fylket som er viktig for rekruteringa til næringslivet og som kan 
stimulere til vekst i både næringa og folketal  
Innstilling : Vedteke. 
Andre framlegg: Ingen. 
Røysting: Samrøystes.  
Vedtak: Innstillinga til redaksjonskomiteen vart vedteke. 
 
Namn på forslagsstillar: Erlend Herstad, senterungdommen. 
Endring av punkt:  6.14 Eigenandel i skulen 
FFU meinar at alt utstyr og bøker i samband med vidaregåande skule skal vere 
fullfinansierte. Dette inneber at skulebøker og anna undervisnings utstyr skal vere gratis.  
Innstilling:  Vedteke. 
Andre framlegg: Ingen. 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Namn på forslagsstillar: Julie Nitsche Olsen, Fjaler 
Endring: 6.19 United World College 
FFU meiner at UWC er ein institusjon som betyr mykje for Sogn og Fjordane og Noreg. FFU 
oppmodar til styrka samarbeid mellom RKNUWC (Røde kors nordisk united world college) 
og resten av lokalsamfunnet rundt, gjennom ulike kulturelle og politiske aktivitetar, då begge 
grupper sit med store ressursar det vil vere nyttig å dele. 
Innstilling : Forkasta. 

Andre framlegg: Ingen. 
Røysting: Vedteke mot 13 stemmer. 
Vedtak: Innstillinga til redaksjonskomiteen vart vedteke mot 13 stemmer. 
 
Namn på forslagsstillar: Hege Mari L. Støfring, SU 
Nytt punkt: 6.20 Lærlingplassar 
FFU meiner at fylket må satse på å få lærlingsplassar til alle. Ein må kreve meir av statlege 
arbeidsstadar og private bedrifter der staten har eigarskap. Ein må og oppmode andre 
private bedrifter til å ta inn lærlingar etter evne. 
Innstilling:  Vedteke. 
Andre framlegg: Ingen. 
Røysting: Vedteke mot to stemmer.  
Vedtak: Redaksjonskomiteen si innstilling vart vedteke mot to stemmer. 
 
Namn på forslagsstillar: Hege Mari L. Støfring, SU 
Nytt punkt: 6.21 Hybeldatabase 
FFU meiner at kommunane skal ha ein database med oversikt over ledige hyblar. Dette fordi 
det gjere det enklare for nye hybelbuarar å finne hybel. Samtidig kan det då bli ført kontroll 
på at hyblane leigast ut med kontrakt, og ikkje er overprisa. Fylkeskommunen kan også ta 
ansvar. 
Innstilling:  vedteke, med desse endringane: stryke «samtidig kan det då bli ført kontroll på at 
hyblane leigast ut med kontrakt, og ikkje er overprisa» og legge til i setninga «FFU meiner at 
kommunane eller fylkeskommunen....» 
Andre framlegg: Vedta utan endringar 
Røysting: Vedteke mot 8 røyster. 
Vedtak: Redaksjonskomiteen si innstilling vart vedteke. 
 
Namn på forslagstillar: Erlend Herstad, Senterungdommen. 
Nytt punkt:  6.22 – skuleturar og aktivitetar. 
FFU meiner at det bør vere mulig for skular å gjennomføre ekstraordinere aktivitetar der 
elevane betaler eigenandel. Med elevrådet eller elevane sitt samtykke kan skulen arrangere 
ekskrusjonar og klasseturar med eigenandel. Elevane bør få mogligheit til å heve kvaliteten i 
eiga undervising gjennom slike aktivitetar dersom dei sjølv er villige til å legge ut eigenandel. 
Innstilling:  vedteke, punktet kjem inn som punkt 6.15 i måldokumentet. 
Andre framlegg: Endringa vert forkastast. 
Røysting: Vedteke mot 6 stemmer. 
Vedtak: Innstillinga til redaksjonskomiteen vart vedteke mot 6 stemmer. 
 
Kapittel 7: Samferdsle 
 
Namn på forslagstillar: Amalie Hopkinson, UB Florø 
Endring av punkt: 7.2, Trygt heim for ein femtilapp 
FFU meinar at denne ordninga er særs god. FFU meinar at i framtida bør ein få drosje heilt 
heim for ein 50-lapp. Det vil seie at drosja køyrar heilt fram til døra. FFU meinar også at 
tilbodet bør gjelde i feriar.(revidert) 
Innstilling:  Forkasta. 
Andre framlegg: Ingen. 
Røysting: Samrøystes 
Vedtak: Innstillinga til redaksjonskomiteen vart vedteke. 

Namn på forslagstillar: Veronica Eide, Sogn og Fjordane 4H 
Endring av punkt:  7.2 Trygt heim for ein femtilapp 
FFU meinar at dette er ei særs god ordning som bør invaretakast. Men for å få eit fullgodt 
tilbod bør dette også gjennomførast i feriar, og i framtida bør alle få drosje heilt fram til 
døra. 
Innstilling:  Vedteke 
Andre framlegg: Ingen. 
Røysting: samrøystes. 
Vedtak: Innstillinga til redaksjonskomiteen vart vedteke. 
 
Namn på forslagstillar: Hege Mari L. Stafring, Sosialistisk Ungdom 
Endring av punkt: 7.3 Ungdomskortet 
FFU meinar ungdomskortet er det mest treffsikre ungdomstiltaket som er reta mot ungdom. 
Det er difor viktig at dette tiltaket vert halde fram. Når det elektroniske billetsystemet vert 
innført i Sogn og Fjordane må ungdomskortet verte omfatta av det. FFU ønskjer at følgjande 
vert lagt til ungdomskortet framover: 
·  Datomerking inneber at kortet skal gjelde i fire veker frå innkjøpsdato. 
·  Det skal på sikt vere mogleg å kjøpe eit ungdomskort som gjeld på tvers av 

fylkesgrensene på heile Vestlandet. 
·  Ungdomskortet bør gjelde så lenge ein er student, så det blir billegare å reise heim. 
Innstilling:  Vedteke. 
Andre framlegg: Ingen. 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Namn på forslagstillar: Torbjørn Vereide, AUF 
Nytt punkt: 7.9, Flyplasstruktur 
FFU meinar at det er viktig å bevare transport-tilbodet i Sogn og Fjordane. Spesielt bevare 
lokalflyplassane som er viktig for inn- og utferdsel av fylket. 
Innstilling : Vedteke. 
Andre framlegg: Ingen. 
Røysting: Forkasta mot 15 stemmer. 
Vedtak: Innstillinga til redaksjonskomiteen vert forkasta mot 15 stemmer. 
 
Namn på forslagstillar: Vilde Borlaug Kjønås, Høyanger Ungdomsråd 
Nytt punkt: 7.10, Ekspressbåtilbodet 
FFU meinar at ekspressbåttilbodet i Sogn og Fjordane er ein viktig ressurs for fylket, og bør 
derfor oppretthaldast heile året, sjølv på små stadar der han er aktiv frå før av. 
Innstilling:  forkaste. 
Andre framlegg: Endringa vert vedteke. 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
Kappittel 9: Ungdom og det offentlege 
 
Namn på forslagstillar: Julie Nitsche Olsen, Fjaler UR 
Endring av punkt:  9.1, Ungdomsråd i alle kommunar 
FFU krev at alle kommunar skal ha eit ungdomsråd. Dette er viktig for at ungdomen skal få 
vere med å seie sine meiningar i saker som vedkjem dei. Alle ungdomsråd skal ha tilgang til 
sekretærhjelp for å fungere optimalt. 

Innstilling:  Vedteke. 
Andre framlegg: Ingen. 
Røysting: Samrøystes. 
Vedtak: Innstillinga til redaksjonskomiteen vart vedteke. 
 
SAK 06/08 – Handsaming av politiske uttalar 
 
FRAMLEGG TIL UTTALAR FOR FYLKESTING FOR UNGDOM 08 
 
Framlegg: 13-årig obligatorisk grunnskule  
Innstilling:  Vedtakast. 
Andre framlegg: Ingen. 
Røysting: Vedteke mot 2 stemmer. 
Vedtak: Innstillinga til redaksjonskomiteen vert vedteke mot to stemmer. 
 
Framlegg: Gradert førarkort for ungdom 
Innstilling:  Vedtakast. 
Andre framlegg: Ingen. 
Røysting: Samrøystes. 
Vedtak: Innstillinga til redaksjonskomiteen vert vedteke. 
 
Framlegg: Stemmrett for 16-åringar 
Innstilling:  Vedtakast 
Andre framlegg: Ingen 
Røysting: Vedteke mot ei stemme. 
Vedtak: Innstillinga til redaksjonskomiteen vart vedteke mot ei stemme. 
 
Framlegg: Lovfesta rett til fritidsklubbar 
Innstilling:  Forkastast. 
Andre framlegg: Ingen 
Røysting: Vedteke mot 13 stemmer. 
Vedtak: Innstillinga til redaksjonskomiteen vart vedteke mot 13 stemmer. 
 
ORIENTERING 03/08 – Arbeidsplan for UPU 
 
Marte Heimdal Leirvåg la fram UPU sitt framlegg til arbeidsplan for Ungdomspolitisk utval 
for perioden 2008-2009. Sjå vedlegg 4. 
 
Framlegg til vedtak: Fylkesting for ungdom tek arbeidsplanen til vitande. 
Andre framlegg: Ingen. 
Røysting: Samrøystes. 
Vedtak: Arbeidsplanen vert godkjend. 
 
SAK 07/08 – Dato for nytt tingsete 
 
Framlegg frå Ungdomspolitisk utval: Fylkesting for ungdom vert arrangert helga 23.-25. 
oktober 2009. 
Andre framlegg: Ingen. 
Røysting: Samrøystes. 

Vedtak: Fylkesting for ungdom vert arrangert helga 23.-25. oktober 2009. 
 
SAK 08/08 – Val av nytt UPU 
 
Leiar av valnemnda Ole Henrik Vigdal orienterte om arbeidet, det hadde vore mange gode 
kandidatar, og jobben hadde vore vanskeleg. Han understreka at alle kandidatane som var 
innstillte hadde vore gjennom lange og djuptgåande intervju, og han oppmoda difor 
Fylkesting for ungdom til å ha dette i tankane når dei stemte.  
 
Innstilling frå valnemnda: 
 
Nye meddlemmer til UPU (valde for to år) 
Valnemnda innstiller: 
1. Karoline Høyvik (ikkje på val) 
2. Tore Storehaug (2 år) 
3. Fredrik Johan Helland (ikkje på val) 
4. Hanna Menes (2 år) 
5. Florence Hamper (2 år) 
 
Leiar og nestleiar 
Valnemnda innstillier: 
Leiar: Karoline Høyvik 
Nestleiar: Tore Storehaug 
 
Varamedlem (valde for eitt år) 
Valnemnda innstiller: 

1. Vilde Borlaug Kjønås 
2. Emilie Nyborg-Christensen 
3. Torbjørn Vereide 
4. Veronica Elde 
5. Daniel Kringlen 

 
Dirigentbordet gav framlegg om fem minuttar pause for å at delegatane skulle kunne gjere seg 
opp ei meining i høve valet av nytt UPU.  
 
Permisjon 
Følgande delegatar og observatørar hadde søkt om pernisjon frå 13.35: Susanne Smørdal, 
Arne Hjelle Strand, Mari Henanger, Mia Gullaksen og Martine S. Holsæter 
Framlegg frå dirigentbordet:  Susanne Smørdal, Arne Hjelle Strand, Mari Henanger, Mia 
Gullaksen og Martine S. Holsæter får permisjon frå 13.35. 
Andre framlegg: Ingen. 
Røysting: Samrøystes. 
Vedtak: Susanne Smørdal, Arne Hjelle Strand, Mari Henanger, Mia Gullaksen og Martine S. 
Holsæter får permisjon frå 13.35. 
 
Møtet var starte igjen med ein song: Mellom bakkar og berg. 
 
Røysting: 
Faste medlem 
Framlegg: Fylkesting for ungdom vedtek valnemnda si innstilling. 

Andre framlegg: Martine Holsether som fjerde medlem, Hanna Menes trakk seg då som 
kandidat til fast medlem. 
Røysting: 
1. Karoline Høyvik (ikkje på val) 
2. Tore Storhaug (samrøystes) 
3. Fredrik Helland (ikkje på val) 
4. Martine Holsether (samrøystes, etter at Hanna Menes trakk seg som kandidat) 
5. Florence Hamper (samrøystes) 
 
Vedtak: Karoline Høyvik, Tore Storhaug, Fredrik Johan Helland, Martine Holsether og 
Florence Hamper utgjer Ungdomspolitisk utval. 
 
Leiar og nestleiar: 
Framlegg: Fylkesting for ungdom godtek valnemnda si innstilling. 
Røysting: 
Leiar: Karoline Høyvik (samrøystes) 
Nestleiar Tore Storhaug (samrøystes) 
 
Vedtak: Karoline Høyvik er leiar, og Tore Storhaug er nestleiar, i Ungdomspolitisk utval. 
 
Varamedlem 
Framlegg: Fylkesting for ungdom godtek valnemnda si innstilling. 
Andre framlegg: Veronika Elde som 2. varamedlem, Hanna Menes som 4. varamedlem og 
Daniel Kringlen som 4. varamedlem. 
Røysting: 
1. Vilde Borlaug Kjønås (samrøystes) 
2. Veronica Elde ( mot 4 røyster) 
3. Torbjørn Vereide (samrøystes) 
4. Hanne Menes ( mot 11 røyster) 
5. Daniel Kringlen (samrøystes) 
 
Vedtak: Vilde Borlaug Kjønås (1), Veronika Elde (2), Torbjørn vereide (3), Hanne Menes (4) 
og daniel Kringeln (5) er varamedlem til Ungdomspolitisk utval. 
 
UPU er etter valet samansett slik: 
 
Leiar: Karoline Høyvik 
Nestleiar: Tore Storhaug 
Fredrik Johan Helland 
Martine Holsether 
Florence Hamper 
 
Varamedlem: 
1. Vilde Borlaug Kjønås 
2. Veronica Elde 
3. Torbjørn Vereide 
4. Hanna Menes 
5. Daniel Kringlen 

Nyvald leiar Karoline Høyvik takka for tilliten, og gav ordet til avtroppande leiar Ole Henrik 
Vigdal. Han takka for ei fin tid i UPU. Karoline Høyvik gav avtroppande medlem og 
varamedlem krus som takk for god innsats. Høyvik heva tinget, og ønskte delegatane vel 
heim. 
 
 
 
 

Miriam Søgnen Haugsbø 
Referent 

 
 
 
 
 
 
 
 
Steffen Sæle         Veronika Elde 

VEDLEGG 1 
 
Reglar for røysting - Fylkesting for Ungdom 
�

1. Ved konstitueringa av FFU vert reglar om røysting vedteken med absolutt fleirtall (over 

50%) 

2. Endring av dagsorden, forretningsorden og reglar om røysting krev 2/3 fleirtal av dei 

avgjevne røystene. 

3. Uttalar frå FFU vert vedtekne med absolutt fleirtal (over 50%) 

4. Dersom det vert sett fram fleire framlegg om same tema skal det røystast enkeltvis over 

alle framlegga. Dersom ingen av framlegga får absolutt fleirtal (over 50%)  i første 

avrøysting,  skal det i andre avrøysting røstast alternativt mellom dei to framlegga som 

fekk flest røyster i første avrøysting. 

5. Som hovudregel vert det røysta ved å gje røysteteikn ved handsopprekking (ved å rekke 

opp delegatskilta). 

6. Når det vert røysta over ei tilråding vert avrøystinga gjennomført slik at dei som røyster 

for tilrådinga held seg i ro, medan dei som røster imot tilrådinga gjer dette ved å gje 

røysteteikn ved handsopprekking (ved å rekke opp delegatskilta). 

7. Ved val gjeld reglane om fleirtalsval i kommunelova § 38. 

8. Ved val kan kvar einskild delegat krevje skrifteleg røysting. 

9. Ved val skal det veljast eit teljekorps på tre medlemer. 

 
VEDLEGG 2 
 
Forretningsorden 
 

1. Forretningsorden vert vedteken ved konstituering av fylkestinget. Endringar i 

forretningsorden kan seinare vedtakast med 2/3 – fleirtal. 

2. Alle framlegg må leverast skriftleg til møteleiarane og fremjast frå talarstolen i eit 

innlegg. 

3. Røysteføre delegatar melder seg på talarlista ved tydeleg å vise nummerskilt. 

a. Ein ber om innlegg ved å halde nummerskiltet høgt opp. 

b. Ein ber om replikk  ved å heve nummerskiltet med to fingrar framfor. 

4. Maksimal taletid er 5 min per innlegg og 2 min per replikk. 

5. Det vert gjeve maksimalt 3 replikkar på kvart innlegg + ein svarreplikk. 

6. Det er ikkje høve å forlate fylkestingsalen, utan permisjon frå fylkestinget. 

7. Alle innlegg/replikkar/saksopplysningar osv. skal skje på fylkestinget sin talarstol og 

skal rettast til ordstyrarane. 

 
VEDLEGG 3 
 
Årsmelding for Ungdomspolitisk utval for 2007 - 2008 
 
Etter valet på Fylkesting for ungdom 26.-28 oktober 2007, har UPU vore samansett slik: 
 
Leiar: Ole Henrik Vigdal (Luster) 
Nestleiar: Fredrik Johann Helland (Flora) 
Medlemmer: Marte Heimdal Leirvåg (Solund), Karoline Høyvik (Flora), og Marianne 
Solheim Rotihaug (Eid).  
Varamedlemmer: Maria Brosvik (Gulen), Tommy Aarethun (Lærdal), Martine Holsæter 
(Årdal), Hildegunn Sagosen (Askvoll), og Tor Øyvind Rand (Stryn).  

Dei to fyrste varamedlemmane møter fast på møta i UPU.  
 
Arbeid i UPU: 
UPU har mellom tingseta gjennomført 5 møter. På desse møta har UPU arbeidd med sakene 
som vart tatt opp på FFU 2007. Mellom møta har medlemmane og varamedlemmane, samt 
sekretær, hatt jamleg kontakt per telefon og epost. 

Hybelgodkjenning: 
UPU har skreve brev til teknisk etat i kommunane angåande godkjenning av sikkerheiten i 
hyblar. Ole Henrik og Karoline har skreve brev.  

Fråværsreglar: 
UPU har skreve brev til opplæringsavdelinga, og bedt dei gje beskjed om at reglane for 
fråværsføring skal vere klare og like, og formidlast vidare til rektorane ved dei ulike skulane.  
 
Tenketanken:  
UPU v/ Ole Henrik har vore medlem av tenketanken, og har vore med å legge fram resultata 
på fylkestinget.  
 
Fylkestinget:  
UPU v/ Ole Henrik har deltatt på fylkestingsmøtet i juni.  
 
Andre saker:  
UPU v/ Fredrik Helland deltok på Hordaland sitt fylkesting for ungdom, i februar 2008. UPU 
syns det er lærerikt og spennande å delta på andre sine fylkesting.  

Til slutt:  
UPU vil takke alle personane som vi har kome i kontakt med gjennom arbeidet vårt.  
Vi har opplevd godt samarbeid, som vi vonar vil halde fram i åra framover.  
 
UPU vil også spesielt takke sekretær Aud Jonstad Baardsen for god hjelp og støtte gjennom 
arbeidsåret 2007/2008.  

VEDLEGG 4  
 
Arbeidsplan for Ungdomspolitisk utval 2008-2009 
 
Politisk måldokument 

o Følgje opp, og gjennomføre vedtaka som vert vedtatt på fylkesting for ungdom 2008.  

Ungdomsråda: 
o UPU skal bedre kontakten med ungdomsråda, dette er ei viktig hovudoppgave for 

utvalet.  

o Arrangere ein regionskonferanse for alle ungdomsråda. 

Kontakt med fylkesutvala:  
o To møter i året med hovudutvalsleiarane og fylkesordførar  

Media:  
o UPU skal følgje opp saker som blir vedtatt på fylkesting for ungdom 2008, om media 

omhandlar dei.  

o Sette saker som vert vedtatt på fylkesting for ungdom 2008, på dagsorden. 

 

VEDLEGG 5:  

 

Fråsegner frå FFU 2008 

 

13-årig obligatorisk grunnskule 

Talet elevar som bryt av si vidare utdanning etter den 10-årige grunnskulen aukar stadig. 
Dette er også eit aukande problem i Sogn og Fjordane. FFU ser ikkje nytteverdien i å utvide 
den obligatoriske skulegangen til 13 år for å førebyggje dette. Manglande motivasjon hos 
elevar vert derimot oppfatta som eit stort aspekt ved dette komplekse problemet. Noko som 
kan vere med på å løyse dette, er betre og meir tilpassa opplæring i skulen. Dette inneber at 
skulane gjennomfører mindre einsidig undervisning og betre rådgjeving for kvar enkelt elev.  

 
Gradert førarkort for ungdom 
Det er i dag ein høg ulukkesstatikk blant ungdom i trafikken. Trygg Trafikk har opna 
diskusjonen kring gradert førarkort som eit tiltak for å redusere desse skremmande tala. FFU 
tykkjer gradert førarkort er eit ekstremt tiltak, som ein heller kan løyse på andre måtar 
gjennom til dømes; 

·  Opplæring i trafikksikkerheit inn i skulen 
·  Fleire haldningsskapande kampanjar retta mot ungdom  
·  Tilbod om gratis kontroll av russebil/-buss ved kvar vidaregåande skule 
·  Styrking av politiressursane  

(m.a. gjennom oftare uregelmessige trafikkontrollar i helgene) 
·  Strengare system for inndraging av sertifikat i kortare periodar framfor pengebøter 

·  Påbod om alkolås i nye bilar 
·  Fleire fotoboksar på utsette strekningar 

Dette meiner FFU er meir konkrete tiltak, som ikkje tar fridom ifrå ungdom, då særleg i 
distrikt som fylket Sogn og Fjordane. 
 
Stemmerett til 16-åringar 
Samfunnet endrar seg stadig. Det same gjer demokratiet. Det er derfor viktig at den nye 
generasjonen har ei stemme angåande dagens utvikling, og at samfunnet og demokratiet 
endrar seg i takt med kvarandre.  
Sogn og Fjordane har vore eit føregangsfylke når det gjeld ungdom og deltaking i 
demokratiet. Trass i dette er valdeltakinga svært låg blant dei unge i fylket. FFU meinar at ein 
kan styrkje demokratiet gjennom auka engasjement og valdeltaking blant ungdom. FFU 
meinar derfor at Sogn og Fjordane bør gå føre som eit godt eksempel, og søkje om å få delta 
på ei prøveordning der 16-åringar får stemmerett ved kommunale- og fylkeskommunale val. 
Men i samband med dette meinar FFU også at det må fokuserast alvorleg mykje meir på 
norsk politikk i skulen. Dette inneber at ein må lære meir om dei ulike partipolitiske 
ideologiane og oppbygginga av demokratiet i Noreg, for å kunne imøtekome dei krava det 
vert stilt kvar enkelt som veljar. Fleire 16-åringar meinar dei har for lite innsikt, og ynskjer 
derfor meir kunnskap før ein senkar alderen for stemmerett. Sogn og Fjordane 
fylkeskommune må derfor, som ansvarleg for den vidaregåande opplæringa, ta ansvar for at 
dette vert gjennomført.  
 
Lovfesta rett til fritidsklubbar 
FFU meinar at det bør vere lovfesta rett til fritidsklubbar i alle kommunar. Dette er eit viktig 
rusførebyggjande tiltak som må prioriterast i kommunane. 
 
VEDLEGG 6:  
 
Politisk måldokument for Fylkesting for ungdom 
 
(sjå eige dokument) 
 
Vedteke på FFU 2005. Sist revidert på tingsete 20068. 
 
VEDLEGG 7:  
 
Organisatorisk måldokument for Fylkesting for ungdom 
 
(sjå eige dokument)  
 
NB ikkje handsama FFU 2008. Vedteke på FFU 2005, med utgangspunkt i Strategiplan for 
ungdomsmedverknad i Sogn og Fjordane frå 2001. 
 


